
						Vikikaynak, özgür kütüphane

					

					


					
					
					Bu sayfa istinsah edilmiş
baba dedi kazan eyitdiki 

yagı şuña derler ki biz anlara yetsevüz öldürürüz anlar bize yetse öldürür dedi uruz eydür 

baba içinde beg yigitler ölse kan davilemez amma azgun dinlü kafirdür hub yerde tuş oldı baña yaman yerde duşak olduñ baña ogul dedi öyle deyicek uruz burada soylamış görelüm hânum ne soylamış uruz eydür 

berü gelgil agam kazan kalkubanı yerümden bedevi atum saklarıdum bugün içün güni geldi meydânda segirdeyin senüñiçüñ ala uzun sür cıdamı saklarıdum bugün içün güni geldi kaba karın geñ gögisde oynadayın senüñiçüñ kırk yigidüm saklarıdum bugün içün güni geldi agız dilden birkaç kelime haber baña kara başum kurban olsun agam saña dedi kazan burada soylamış görelüm ne soylamış 

ogul ogul beüm sözüm diñle ol kafirüñ üçin atup biri yazmaz okçısı olur hay demedim başlar keser anlaruñ cellâdı olur adam etin yahnı kılan anuñ aşbazı olur sen varası kafir degül azgın dinlü kafirdür ben varayın başlarını ben keseyim döne döne savaşayım döne döne dögüşeyim kılıç çalup baş kesdügüm görgil ögrengil kara başuña düşende gerek olur dedi uruz dahı bu arada soylamış eydür 

begüm baba eşidürem ne dersin arafatda erkek koyun kurban içün baba ogul kazanur ad içün ogulda kılıç kuşanur baba gayreti içün

